
АННОТАТЦИЯ 
Ўқитувчи меҳнати – бу бебахо изланиш, ижобий кечинмалар, қувонч, ўз фаолиятидан ҳосил 
қилишдир. Педагогик фаолияти инсон меҳнатининг энг мураккаб соҳаларидан биридир. 
Технологик таълим фани ўқитувчиларининг педагогик фаолиятида қобилятнинг натижаси 
жамият манфаатлари билан боғлиқдир.Таълим сифатини жахон стандартлари даражасига 
етказишда педагогларнинг касбий тайёргарлик даражасини ошириш ҳал қилувчи аҳамиятга 
эгадир.Бўлажак технологик таълим фани ўқитувчиларини таълим бериш жараёнидаги 
қобиляти, ижобий натижаларга эришишда ўқувчи келажаги томон йўналтирилган бўлиши 
хақида фикрлар юритилган. 
Таянч сўзлар: Қобилят, мақсад, объект, субъект, коммуникатив мулоқот, мотивация, 
дидактик, академик, перцептив, ташкилотчилик, эмоционал 

АННОТАЦИЯ 
Работа учителя - это бесценные исследования, положительный опыт, радость, порожденная 
собственной деятельностью. Педагогическая деятельность - одно из сложнейших направлений 
человеческого труда. Результат таланта в педагогической деятельности учителей 
технологического образования соотносится с интересами общества. Повышение уровня 
профессиональной подготовки учителей имеет решающее значение для доведения качества 
образования до уровня международных стандартов. 
Ключевые слова: Способность, цель, объект, субъект, коммуникативное общение, 
мотивация, дидактический, академический, перцептивный, организационный, 
эмоциональный. 

CHARACTERISTIC OF THE TEACHER OF FUTURE TECHNOLOGICAL EDUCATION 

 
ANNOTATION 

The work of a teacher is a priceless research, positive experiences, joy, generated from their own 
activities. Pedagogical activity is one of the most complex areas of human labor. The result of talent 
in the pedagogical activity of teachers of technological education is related to the interests of society. 
Improving teacher training is critical to bringing the quality of education up to international standards. 
Keywords: Ability, purpose, object, subject, communicative communication, motivation, didactic, 
academic, perceptive, organizational, emotional 

 
Педагогик фаолият – педагогнинг таҳсил олувчиларга таълим ва тарбия бериш 

вазифаларини ҳал қилишга қаратилган ҳамда педагогик таъсир ўтказиш воситалари билан 
амалга ошириладиган касбий фаоллигидир. Ўқитувчи бу мазкур фаолиятнинг бир неча 
турларини бажаради: ўқитади, тарбиялайди, йўл-йўриқлар кўрсатади, ташкил қилади, 
тарғибот юргизади, мустақил билим олиш билан шуғулланади. Буларнинг хаммаси бевосита 
ўқитиш ва тарбиялаш вазифаларини ҳал қилишга йўналтирилади. Педагогик фаолият 
мобайнида мотивацион – мўлжалли босқич, вазиятни тушуниш босқичи намоён бўлади: 
мотивлар туғулади, фаолиятга руҳий тайёргарлик вужудга келтирилади, мақсад ва вазифалар 
қўйилади ва ўзгартирилади, педагогнинг тарбияланувчилар рухий ривожланишига таъсир 
ўтказиши мувофиқлаштирилади, педагок ўз – ўзини таҳлил қилиш усуллари (диагностика, 
башорат, назорат) дан фойдаланилади, қўйилган вазифа ҳал этилади, йўл қўйилган педагогик 
нуқсонлар бартараф этилади. 

Инсон фаолиятининг бошқа турлари каби педагогик фаолият ҳам ўз хусусиятлари билан 
бир-биридан ажралиб турувчи: мақсад, объект, субъект ва воситалардан ташкил топади. 
Булар:  

- биринчидан, педагогик фаолиятнинг мақсади жамият томонидан белгиланади, яъни 
педагог фаолиятнинг натижаси жамият манфаатлари билан боғлиқдир. Унинг меҳнати ёшлар 
шахсини ҳар томонлама камол топтиришга йўналтирилган бўлиши зарур. Педагогик фаолият 
авлоднинг ижтимоий ўзвийлигини (кетма-кетлигини) таъминлайди, бир авлод тажрибасини 
иккинчи авлодга ўтказади, ёшларни ижтимоий муносабатлар томон йўллайди, ижтимоий 
тажриба орттириш учун инсондаги табиий имкониятларни рўёбга чиқаради. 

- иккинчидан,педагог фаолияти доимо шаҳс фаолиятини бошқариш билан боғлиқ. Бунда 
педагогик мақсад ўқувчи мақсадига айланиши муҳимдир. Унга эришиш осонликча кечмайди. 

Педагог ўз фаолияти мақсадини ва унга эришиш йўлларини аниқ тасаввур қилиши ва мақсадга 
эришиш ўқувчилар учун ҳам аҳамиятли эканлигини уларга англата олиши зарур. 

- учинчидан, педагогик (таълим, тарбия) жараёнида ўқувчи фаолиятини бошқариш 
шунинг учун ҳам мураккабки-педагог мақсади доимо ўқувчи келажаги томон йўналтирилган 
бўлади. Бу мақсадни ўқувчидан кўра педагог яққолроқ тасаввур қилади. Ўқувчи эса кўп 
холларда, хаётий тажрибаси  етишмаслиги сабабли ҳозирги хаёт, шу бугун  ташвишлари билан 
яшайди, келажакни эса тўла тасаввур қила олмайди. Ўқитувчи фаолияти ижодкорона 
фаолиятдир. Тажрибаси ортиб борган сари педагог дастлабки тақдим қилган ўқув 
материалларидан кўнгли тўлмайди, янги-янги материалларни дарс жараёнида қўллашга 
харакат қилади. Бунинг учун унда ижодийлик ҳиссий шаклланган бўлиши лозим. Ижодийлик 
хисси бўлса, педагог изланади, ўз устида ишлайди. Ўзини хиссий томондан тайёрлаш-
ўқитувчида ижодийлик хиссини келтириб чиқаради. 

Энг муҳими бўлажак технологик таълим фани ўқитувчи ўзининг дарсдаги ҳиссий 
муносабатларини аниқлаб олиши лозим. Сўз орқали ўқув материали тақдим қилинаётганда 
ўқитувчи оҳангга, имо-ишорага, юз ифодасига, бадиийликка эътибор бериши, фикрларнинг 
мантиқий узвийлигига риоя қилиши лозимдир. Бўлажак технологик таълим фани ўқитувчиси 

  дарсга киришдан олдин ўзига кўрсатма бериши мақсадга мувофиқ. Масалан, ўқитувчи 
қўйидаги аутотренингдан фойдаланиши мумкун. 

- Мен ижодкорман: 
- Мен ишонч билан дарс ўта оламан: 
- Ўқувчиларда ушбу, мавзу катта қизиқиш уйғотади: 
- Дарсга жиддий тайёрланганман: 
- Ўқувчилар фаолиятини ошириш менинг зиммамда: 
- Ўқувчилар ва менинг кайфиятим яхши: 
- Менга ўз касбим ёқади. 
Албатта, ушбу кўрсатмалар бўлажак технологик таълим фани ўқитувчининг дарсга 

пухта тайёрланганлиги заминида айтилиши мақсадга мувофиқдир. 
Бўлажак технологик таълим фани ўқитувчи коммуникатив мулоқотини маҳсулдор 

бўлиши учун у педагогик таъсир кучининг тизимларини, унинг ҳар бир қисмини билиши 
зарур. Дарс жараёнида ўқитувчи ва таълим олувчиларнинг ўзаро ижтимоий-психологик 
таъсир ҳусусиятлари – коммуникатив, ижодий индивидуаллик асосида ташкил топиши лозим 

. Бунда мулоқот йўналишлари қўйидаги кўринишда бўлади: 
 Ҳамкорликдаги ижодий фаолиятга қизиқиш асосидаги мулоқот; 
 Дўстона муносабатлар асосидаги мулоқот; 
 Масофадан туриб мулоқотга киришиш; 
 Қўрқитиш (қўрқув) асосидаги мулоқот; 
 Ёлғон обрў-эътибор қозиниш учун ташкил қилинадиган мулоқот. 
Биринчи йўналиш асосини педагогнинг юқори касб этикаси ташкил этади. Бу йўналиш 

ҳақида М.О.Киебель, И.П.Волков, В.Ф.Шаталов, М.Очилов, О.Розиков каби олимлар ўз 
фикрларини билдирганлар. Уларнинг фикрича, болалар билан бўладиган муносабат ва 
педагогик ҳиссиётлар мана шу йўналиши асосида шаклланади.  

Иккинчи йўналиш – дўстона муносабатлар, ўқув-тарбиявий фаолиятга шаклланади. 
Дўчтона муносабатлар мулоқотнинг бошқарилишини таъминлайди. Педагог бир томондан 
болалар учун якин ўртоқ, иккинчи томондан биргаликдаги фаолият қатнашчиси бўлиши 
лозим.  

Учинчи йўналиш, яъни масофадан туриб мулоқотга киришиш мухим аҳамиятга эга. 
Ўқитувчи билан ўқувчи ўртасида маълум бир масофа бўлиши керак. Масофа жуда узоқ 
бўлмаслиги лозим. Акс ҳолда расмиятчилик кўчайиб, ижодийлик муҳити шаклланмайди. 
Ўқитувчи масофани сақласа обрў-эътибори ортади.  

Тўртинчи йўналиш – қўрқитиш асосидаги мулоқот бўлиб, бу услуб мулоқотнинг негатив 
шаклидир. Баъзи педагоглар ўқувчиларни қўрқитиш орқали мулоқотда бўладилар. Чунки 

уларда педагогик маҳорат яхши шаклланмаган бўлади. Бу ўзаро тушунишга тўсқинлик 
қилади. 

Бешинчи йўналиш – соҳта обрў-эътибор қозониш учун ташкил қилинадиган мулоқот 
бўлиб, баъзи ёш ўқитувчилар малакаси етарли бўлмаганлиги учун ёлғон ишлатадилар. Бундай 
усулни қўллайдиган ўқитувчида умумий педагогик ва коммуникатив маданият етишмайди. 
Демак, биринчи ва иккинчи йўналиш асосида мулоқотга киришиш – таълим ва тарбия 
жараёнининг самарали кечишига хизмат қилади.  

Бўлажак ўқитувчининг компетентлигини оширишда педагогик қобилиятлар 
муҳим аҳамият касб этади.  

Қобилият – шахснинг муайян фаолият турини муваффақиятли бажаришга бўлган лаёқат 
даражасини ифодалайдиган, турмуш жараёнида ҳосил қилинган индивидуал ҳусусиятлари 
йиғиндисидир. Қобилиятнинг шаклланиши ва ривожланишида шахснинг туғма истъедод 
нишоналари, яшаш шароити, таълим-тарбия, айниқса, унинг фаоллиги муҳим аҳамиятга касб 
этади. Қобилият билим, кўникма ва малакаларга асосланади. Қобилиятнинг энг юқори 
даражаси талантдир. 

Педагогик қобилият – қобилият турларидан бири бўлиб, ўқитувчининг соҳага оид 
лаёқатини, компетентлигини ва шу фаолият билан муваффақиятли шуғуллана олишини 
аниқлаб беради. 

Педагогик қобилиятлар мураккаб ва кўп қиррали бўлиб, бир қатор тузилмалардан 
иборатдир. Булар, дидактик, академик, перцептив, ташкилотчилик ва бошқа қобилиятлар 
турига ажратилади. 

Дидактик қобилиятлар – бу болаларга ўқув материалини аниқ ва равшан тушунтириб, 
осон қилиб етказиб бериш, болаларга фанга қизиқиш уйғотиб уларда мустақил фаол 
фикрлашни уйғота оладиган қобилиятлар. Дидактик қобилиятга эга бўлган ўқитувчи зарурат 
туғилганда қийин ўқув материалини осонроқ, мураккаброғини соддароқ тушуниши қийин 
бўлганини тушунарлироқ қилиб ўқувчиларга мослаштириб бера олади. 

Академик қобилиятлар – математика, физика, биология, она тили, адабиёт, тарих ва 
бошқа шу каби фанлар соҳасига ҳос қобилиятлардир. Қобилиятли ўқитувчи ўз фанини фақат 
курс хажмидагина эмас, балки атрофлича кенг, чуқур билиб бу соҳада эришилган ютуқлар ва 
кашфиётларни доимий равишда кузатиб бориб, ўқув материалини мутлақо эркин эгаллаб, 
тадқиқот ишларини олиб боради. 

Перцептив қобилиятлар – психологик кузатувчанлик, ўқувчи шахсининг ички 
дунёсига кира билиш, уни тушуна билишидан иборат бўлган қобилиятдир. Қобилиятли 
ўқитувчи унга катта бўлмаган ташқи кўринишлар асосида ўқувчининг ички холатидаги жуда 
арзимаган ўзгаришларни ҳам фаҳмлаб олади. Ўқувчиларнинг кайфияти, уларнинг дарсга 
тайёргарлик даражасини аниқлай олади. 

Ташкилотчилик қобилияти – ўқувчилар жамоасини уюштира билиш, унда жамоани 
жипслаштира олиш ва ўз фаолиятини оқилона ташкил қила олиш қобилияти. Ушбу қобилият 
орқали ўқувчилар жамоасини жипслаштириш, улар ишига раҳбарлик қилиш, муҳим 
вазифаларни бажаришда рухлантириш, таълим-тарбияни оқилона ташкил этиш назарда 
тутилади.  

Ўқитувчи режа асосида таълим-тарбияни ташкил этиб, белгиланган вазифалар қай 
даражада бажарилганини назорат қилиши, вактдан унумли фойдаланиб, уни оқилона 
тақсимлай олиши, ўқувчилар томонидан билимларини ўзлаштирилиши мониторинг қилиши 
педагогик жараёнини самарали кечишига замин яратади. 

Педагог вазиятдан келиб чиқиб, дарс давомида ортиқча вақт сарфлаш ҳолати содир 
бўлиши мумкин, аммо тажрибади ўқитувчи бундай холларда дарснинг режасини самарали 
ўзгартира олади. 

Коммуникативлик қобилияти – ўқувчилар билан тўгри мулоқотни уюштириш педагог 
мақсадга мувофиқ ўзаро алоқа боғлаш, пдагогик назокатга амал қилиш, теварак-атрофдагилар 
билан мулоқотга киришувчанлик, ширинсўҳанлик, тўғри муомила қила билиш, болалар 
қалбига йўл топиб, уларга яқинлаша олиш, улар билан педагогик нутқтан назардан жуда 

самарали ўзаро муносабат ўрната билишдир. Педагогик назокат ва коммуникатив қобилиятга 
эга бўлмаган ўқитувчи болалар қалбига йўл топиши ўта мушкуллар. 

Ўқитувчи ўқувчиларга бирон-бир нарсани ўргата олиши учун улар билан мунасабга 
киришиши шарт. 

Бўлажак ўқитувчининг таҳсил олувчилар кўнглига йўл топиши унинг мулоқотга 
киришувчанлигига боғлиқ. Шаҳснинг коммуникатив қобилиятларини ҳосил қилувчи 
хусусиятлар орасида етакчи ва ёрдамчи вазифаларни ўтайдиганлари мавжуд. Биринчи 
навбатда перцептив, яъни идрок қилишга ҳамиша таъллуқли бўлган хусусиятлар (улардан энг 
муҳими кузатувчанликдир) етакчи ўрин эгаллайди. Ўқитувчининг коммуникатив қобилияти, 
унинг маҳоратли эканлигидан далолат беради. 

Ўқитувчининг нутқи ўзининг мазмундорлиги, таъсирчанлиги, ўзига жалб этиш 
қувватини мужассам этганлиги, гўзал ва таъсирчан нутқ матнини туза билиш, тил бойликлари 
ва бадиий тасвир воситаларидан ўринли фойдаланиш хусусиятлари билан тавсифланиши 
шарт. 

Демак, бўлажак ўқитувчи ўз фаолиятини ташкил этишда тасодифий таасуротларга 
берилмасдан, ортиқча иккиланишларсиз, дадил харакат қилиши, қатъий қарорга кела олиши 
муҳим. Дадиллик билан бир қаторда қаътийлик ҳам ишни муваффақиятли амалга оширишини 
таъминловчи муҳим сифатдир. Ўқитувчининг иродавий сифатларидан бири-ҳар қандай 
педагогик шароитда ўзини тута билишидир. 

Бўлажак технологик таълим фани ўқитувчи компетенциясини ривожлантириш – 
ўқитувчини педагогик қобилиятларининг нақадар кенг шаклланганлигида ўз аксини топади.  

Ўқитувчи компетенцияси таълим-тарбия жараёнидаги зиддиятларни оқилона ҳал 
қилишга ундайди. Ақлий мулоҳаза зиддиятларни ҳал қилишнинг ягона йўли зиддиятга кириш 
эканлигини тақозо этса, бу жараёндаги ташаббускорликни ўз қўлингизга олишингиз лозим. 
Чунки зиддиятга онгли тарзда кириш орқали уни бошқариш мумкин.  

